
				এই পাতাটির মুদ্রণ সংশোধন করা প্রয়োজন। 
শ্ৰীযুক্ত শ্ৰীহৰ্ষ মুখোপাধ্যায়। SVS
৬ মহেন্দ্রলাল সরকারের বাড়ীর নিকটে বাস করিতেছিলেন। তিনি তাহার পুত্রকে পড়াইবার জন্য একজন শিক্ষক খুজিতেছেন। শুনিয়া শ্ৰীহৰ্ষ বাবু ঐ পদ পাইবার নিমিত্ত র্তাহার বাড়ীতে যান ; তিনি শ্ৰীহৰ্ষ বাবুকে বি-এ অনাস ক্লাসের অঙ্ক সম্বন্ধে কয়েকটী প্রশ্ন করেন এবং তাহার উত্তরে গ্ৰীত হইয় তাহাকে তাহার পুত্রের শিক্ষকতা কাৰ্য্যে নিযুক্ত করেন। ঐ পুত্ৰটী তখন এফ এ পড়িতেন। তখন শ্ৰীহৰ্ষবাবু, ঠনঠনিয়ায় ৮৮নং মুক্তারাম বাবুর ট্র্যাটস্থ বাড়ীতে থাকিতেন। প্রাতে ৯টা পৰ্যন্ত লাহাবাবুদের বাড়ীতে পড়াইতেন, ১১॥০টা হইতে ৪টা পৰ্যন্ত খিদিরপুরে পড়াইতেন ও আবার সন্ধ্যার সময় দুই ঘণ্টা বৌবাজারে ঈশানবাবুর বাড়ীতে পড়াইতে হইত। তখন র্তাহার অপর ভ্রাতাগণ খিদিরপুরে থাকিতেন। ইহাতে অত্যন্ত কষ্ট হইত। কিছুদিন পরে খিদিরপুরের উক্ত স্কুলে কিছু মাহিনী বৃদ্ধি হওয়ায় কলিকাতার প্রাইভেট টিউসন ছাড়িয়া শ্ৰীহৰ্ষবাবু খিদিরপুরে তাহার অপর তিন ভ্রাতার সহিত একত্র বাস করিতে লাগিলেন। ১৮৮৭ খৃষ্টাব্দে শ্ৰীহৰ্ষ বাবু বি-এ পাস করেন। ১৮৮৯ খৃষ্টাব্দে বি-এল পরীক্ষা দিবার কথা, কিন্তু কলিকাতায় প্রাতে দুই ঘণ্টা, আবার খিদিরপুরে মধ্যাহ্নে ৪ ঘণ্টা ও রাত্ৰিতে ২ ঘণ্টা পড়াইয়া তাহার আইন পড়িবার আর সময় হইত না। অগত্যা ১৮৮৯ সালে বি-এল পরীক্ষা দিতে পারেন নাই । ১৮৯০ সালে বি-এল পরীক্ষা দেন। বি-এল পরীক্ষায় উত্তীর্ণ হইবার পর একবৎসর মধ্যে শুকালতী আরম্ভ করিতে হয়, না করিলে আর ওকালতী করা চলে না। সুতরাং ১৮৯১ সালের প্রথম ভাগে শ্ৰীহৰ্ষবাবুকে মাষ্টারী ছাড়িতে হয়। ‘গার্ডেন রীচ স্কুলের শিক্ষক ও ছাত্ৰগণ চাকরি ছাড়িবার সময় তাহার যেরূপ বিদায়-উৎসব করিয়াছিলেন শ্ৰীহৰ্ষ বাবু আজিও তাহা কৃতজ্ঞতার সহিত স্মরণ করিয়া থাকেন। খিদিরপুরের বন্ধুবৰ্গ তাহার স্মৃতিচিহ্নস্বরূপ তাঁহার ফটাে খিদিরপুর লাইব্রেরীতে টাঙ্গাইয়া রাখিয়া তাঁহার

